ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
1. Ընթացիկ իրավիճակը և ակտի ընդունման անհրաժեշտությունը
Նախագծի ընդունման անհրաժեշտությունը պայմանավորված է ՀՀ ՆԳՆ ոստիկանության ճանապարհային ոստիկանության ծառայության համար անհրաժեշտ վարորդական իրավունքների հաշվառման, գրանցման էլեկտրոնային շտեմարանի ստեղծման, թվով 3 սերվերային հանգույցների սպասարկման ծառայությունների վերագործարկման, հաշվառման համարանիշների ձեռք բերման պայմանագրի ամբողջությամբ կատարման, վարորդական վկայականների և հաշվառման վկայագրերի տպագրման համար անհրաժեշտ ապրանքների և նյութերի գնման ժամանակ առաջացած  ԱԱՀ-ի  վճարման, ոստիկանության ինստիտուցիոնալ կարողությունների զարգացման,  հատկապես տեխնիկական հագեցվածության մակարդակի բարձրացման,  կապիտալ շինարարության համար նախագծանախահաշվային փաստաթղթերի մշակման,  խորհրդատվական ծառայությունների  ձեռքբերման հանգամանքով։  
      2. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից («Ոստիկանություն» բաժնի միջոցառումների 3․3 կետ), ՀՀ կառավարության 2020 թվականի ապրիլի 23-ի   թիվ 638-Լ որոշմամբ  հաստատված Հայաստանի Հանրապետության ոստիկանության բարեփոխումների ռազմավարության 2020-2022 թվականների գործողությունների ծրագրով սահմանված` պարեկային ծառայության նյութատեխնիկական հագեցվածության  ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5․1  կետ) և այլն։ 

      3. Կարգավորման նպատակն ու բնույթը.
     Սույն որոշման 5-րդ հավելվածով սահմանվող ապրանքները, աշխատանքները և ծառայությունները առաջարկվում է ձեռք բերել ՀՀ ՆԳՆ ոստիկանության ընթացիկ տարվա 1158 ծախսային ծրագրով՝  137.4 մլն դրամը՝ ի հաշիվ ՀՀ կառավարության պահուստային ֆոնդի, իսկ 339,3 մլն դրամը՝ ի հաշիվ ՀՀ ՆԳՆ ոստիկանության մնացորդային գումարի։ 
  11001<<Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում >>  միջոցառման.
  
<< Համակարգչային ծառայություններ>> 4232 հոդվածին ուղղել 41,0 մլն. դրամ, 
    Հավելվածի նկարագրությունը ներկայացվել է գաղտնի տեղեկանք-հիմնավորմամբ։
 << Կառավարչական ծառայություններ>> 4235 հոդվածին ուղղել 0,6 մլն. դրամ, որից
     0,4 մլն դրամը առաջարկվում է ուղղել  ՀՀ ՆԳՆ ոստիկանության Արարատի մարզային վարչության Արտաշատի բաժնի շենքում պարեկապահակային ծառայության և օպերատիվ կառավարման կենտրոնի տեղեկայման համար անհրաժեշտ նախագծանախահաշվային փաստաթղթերի պարտադիր փորձաքննության ձեռքբերմանը։ Համաձայն Հայաստանի Հանրապետության քաղաքաշինության նախարարի 2008 թվականի հունիսի 16-ի թիվ 41-Ն հրամանի՝ նախագծանախահաշվային փաստաթղթերի պարտադիր փորձաքննության նորմատիվային (կողմնորոշիչ) արժեքը որոշվել է նախագծանախահաշվային փաստաթղթի ձեռքբերման գումարի նկատմամբ կիրառելով 10%:

     0,2 մլն դրամը՝ ՀՀ ՆԳՆ ոստիկանության Սյունիքի մարզային վարչության Գորիսի բաժնի շենքի առաջին հարկում պարեկային ծառայության 2-րդ վաշտի 1-ին դասակի ստորաբաժանման տեղակայման համար  անհրաժեշտ նախագծանախահաշվային փաստաթղթերի պարտադիր փորձաքննության ձեռքբերմանը։ Համաձայն Հայաստանի Հանրապետության քաղաքաշինության նախարարի  2008 թվականի հունիսի 16-ի թիվ 41-Ն հրամանի՝ նախագծանախահաշվային փաստաթղթերի պարտադիր փորձաքննության նորմատիվային (կողմնորոշիչ) արժեքը որոշվել է նախագծանախահաշվային փաստաթղթի ձեռքբերման գումարի նկատմամբ կիրառելով 10%: 

Տվյալ հոդվածով նշված գնման ծառայությունների մասով դեռևս պայմանագրեր չեն կնքվել, ամփոփվել են ընթացակարգերը։ Պայմանագրերը նախատեսվում է կնքել ֆինանսական միջոցներ հատկացնելու դեպքում։ 
 11005 <<Ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում, տրանսպորտային միջոցների պետական հաշվառում>>  միջոցառման. 
   << Համակարգչային ծառայություններ>> 4232 հոդվածին ուղղել 18,8 մլն. դրամ, որից 
    18,8 մլն  դրամը  նախատեսվում է ուղղել ՀՀ Վարչապետի 04․11․2022թ․ թիվ 02/16․20/33984-2022 հանձնարարականով գյուղատնտեսական տեխնիկայի և դրանց վարորդական իրավունքների հաշվառման, գրանցման էլեկտրանային շտեմարանի ստեծմանը, <<Գնումների մասին>> ՀՀ օրենքի 15-րդ հոդվածի 6-րդ կետի հիմքով կնքված պայմանագիր (ծածկագիր՝ ՀՀ Ո ԷԱՃԾՁԲ-ՃՈ 2023/Գ/ԷԼՌԵԳ): Հանձնարարականը կցվում է։

  << Ընդհանուր բնույթի այլ ծառայություններ>> 4239 հոդվածին ուղղել 137,4 մլն. դրամ 
     Գումարը ուղղվելու է տրանսպորտային միջոցների հաշվառման համարանիշների ձեռքբերմանը, որի մասով <<Գնումների մասին>> ՀՀ օրենքի 15-րդ հոդվածի 6-րդ կետի հիմքով կնքված պայմանագրով (ծածկագիր՝ ՀՀ Ո ԷԱՃԱՇՁԲ-2023ՏՄ/ՀՀ) կիսամյակի համար նախատեսվում է  հատկացնել 137,4 մլն դրամ, (56 311 հատ հաշվառման համարանիշ՝ 2440 միավոր գնով), իսկ ինն ամսվա կտրվածքով՝  282,3 մլն դրամ (115 718 հատ հաշվառման համարանիշ՝ 2440 միավոր գնով) վճարումներ, իսկ տարեկան պայմանագիրը ամբողջությամբ կատարելու համար անհրաժեշտ է լրացուցիչ 621,6 մլն  դրամ (300 000 հատ հաշվառման համարանիշ՝ 2440 միավոր գնով), որից  առկա  է 110,3 մլն դրամ։
     <<Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ>> 4822 հոդվածին ուղղել 118,4 մլն. դրամ։
       Վարորդական վկայականների և հաշվառման վկայագրերի տպագրման համար անհրաժեշտ ապրանքների և նյութերի գնման առարկայի մասով գնումների պլանով նախատեսված էր 1018.3 մլն. դրամ, մրցույթում հաղթող է ճանաչվել ոչ ռեզիդենտ ընկերություն և  16.03.2023թ. կնքվել է (ծածկագիր՝ ՀՀ Ո ՀՄԱԱՊՁԲ-12-ՔԱՐՏԵՐ/2023/ՃՈ)  պայմանագիր  679,0 մլն դրամի, ինչի արդյունքում առաջացել է 135,8 մլն դրամի վճարման ենթակա ԱԱՀ (679.0մլն. դրամ x 20% = 135.8 մլն. դրամ), որից առկա է միայն 17,4 մլն դրամ, 118,4 մլն դրամը ենթակա  է հատկացման :
       Մրցույթի արդյունքում <<Գրասենյակային նյութեր և հագուստ>> 4261 հոդվածում առաջացած 339.3 մլն. դրամի մնացորդային գումարն առաջարկվում է ուղղել սույն նախագծով անհրաժեշտ ապրանքների, աշխատանքների և ծառայությունների ձեռքբերմանը: 
    <<ՀՀ Ոստիկանության կարիքի բավարարում>> 31001 միջոցառման  
<<Շենքերի և շինությունների կապիտալ վերանորոգում>> 5113 հոդվածին ուղղել 20,1 մլն դրամ, 

        ՀՀ ՆԳՆ ոստիկանության և Բիդեք ՍՊԸ-ի միջև 03.09.2021թ. կնքված N ՀՀ Ո ԲՄԱՇՁԲ-2021-ՇԻՆ/ՕԿԿ-47 ծածկագրով պայմանագրի շրջանակներում ՀՀ ՆԳՆ ոստիկանության ք. Երևան, Էրեբունի համայնք, Խորենացի 158 հասցեում տեղակայված շենք-շինությունների հիմնանորոգման-վերակառուցման (կառուցման) աշխատանքների նկատմամբ համաձայն 10.09.2021թ.  N ՀՀՔԿ-ՄԱԾՁԲ-21/12Հ ծածկագրով պայմանագրի՝ հեղինակային հսկողության ծառայության ձեռքբերման  ֆինանսավորման համար կպահանջվի պայմանագրային մնացորդային արժեք՝ 6,6 մլն. դրամ:  Աշխատանքների նկատմամբ հեղինակային հսկողության ծառայությունը իրականացվում է «Համաշիննախագիծ» ՍՊԸ-ի կողմից։
     Նշված գնման առարկայի նկատմամբ որակի տեխնիկական հսկողության ծառայության ձեռքբերման  ֆինանսավորմանը, համաձայն 02.08.2021թ. N ՀՀՔԿ-ԳՀԽԾՁԲ-21/12 ծածկագրով պայմանագրի մասով, կպահանջվի պայմանագրային մնացորդային արժեք՝ 13,5 մլն. դրամ: Աշխատանքների նկատմամբ որակի տեխնիկական հսկողության ծառայությանը իրականացվում է «Շինսերտիֆիկատ» ՍՊԸ-ի կողմից։
  <<Վարչական սարքավորումներ>> 5122 հոդվածին առաջարկվում է ուղղել 136,7 մլն դրամ, որից՝
40.2 մլն դրամն ուղղվելու է Ճանապարհային ոստիկանության վարչական շենքի դատակենտրոններից մեկին սնուցող 2 հատ 10kw հզորությամբ անխախան սնուցման թվով 4 մարտկոցների՝ 0,6 մլն դրամ միավոր գնով, Երևանի հաշվառման-քննական բաժնում  դատակենտրոններին սնուցող 5kw հզորությամբ անխախան սնուցման թվով 36 մարտկոցների՝ 42,0 հազ․ դրամ միավոր գնով, ՃՈ ստացիոնար համակարգիչների համար նախատեսված անփախան սնուցման սարքերի թվով 400 մարտկոցների՝ 10,5 հազ․ դրամ միավոր գնով փոխարինմանը, թվով 16 հատ գեներատորների և սերվերային հանգույցի միջակայքում գտնվող անխափան սնուցման սարքերի համար մարտկոցների ձեռքբերմանը՝ 2,01 մլն միավոր գնով, որը կապահովվի ՃՈ դատակենտրոնների սնուցումը մինչև գեներատորի գործարկումը հոսանքի լարման բացակայության դեպքում և որի բացակայությունը կարող է բերել ՃՈ դատակենտրոնների աշխատանքի խափանմանը։  
Նշված գնման առարկաների համար  <<Գնումների մասին>> ՀՀ օրենքի 15-րդ հոդվածի 6-րդ կետի համաձայն, պայմանով կնքվել են պայմանագրեր (ծածկագրեր՝ ՀՀ Ո ԷԱՃԱՊՁԲ-ՏԵԽՆԻԿԱ/2023/Հ-22-1, ՀՀ Ո ԷԱՃԱՊՁԲ-ՏԵԽՆԻԿԱ/2023/Հ-27-1)։
11,1 մլն դրամն առաջարկվում է ուղղել Արտաշատ քաղաքում նոր բացվող հաշվառման-քննական բաժնի կարիքների համար թվով 40 հատ 3-ը մեկում բազմաֆունկցիոնալ տպիչ սարքերի ձեռքբերմանը ՝ 277,5 հազ․ դրամ միավոր գնով։ 

Նշված գնման առարկաների համար  <<Գնումների մասին>> ՀՀ օրենքի 15-րդ հոդվածի 6-րդ կետի համաձայն, պայմանով կնքվել է պայմանագիր (ծածկագիր՝ ՀՀ Ո ԷԱՃԱՊՁԲ-ՏԵԽՆՒԿԱ/2023/Հ-22-1)։ 

46,3 մլն դրամը՝ նույն բաժնի  աշխատակիցների համար թվով 65 հատ համակարգիչ ամբողջը մեկում գնման առարկայի ձեռքբերմանը՝ 712,0 հազ․ դրամ միավոր գնով, 39,1 մլն դրամը՝ քննական սենյակների համար նախատեսված թվով 50հատ սենսորային էկրաններով համակարգիչների ձեռքբերմանը՝ 782,0 հազ․ դրամ միավոր գնով։  
Նշված գնման առարկաների համար  <<Գնումների մասին>> ՀՀ օրենքի 15-րդ հոդվածի 6-րդ կետի համաձայն, պայմանով կնքվել է պայմանագիր (ծածկագիր՝ ՀՀ Ո ԷԱՃԱՊՁԲ-ՏԵԽՆԻԿԱ/2023/Հ-23-1)։
  <<Նախագծահետազոտական ծախսեր>> 5134 հոդվածին ուղղել 3.7 մլն դրամ, որից՝
     2.5 մլն. դրամը ուղղվելու է ՀՀ ՆԳՆ ոստիկանության Արարատի մարզային վարչության Արտաշատի բաժնի շենքում օպերատիվ կառավարման կենտրոնի և պարեկապահակային ծառայության շինության կապիտալ վերանորոգման նախագծանախահաշվային փաստաթղթերի ձեռքբերմանը, ինչի մասով << ՀՀ Ո ԳՀԾՁԲ- ՆԱԽԱԳԾ․/2023/Հ-41>> ծածկագրով գնանշման հարցման  միջոցով իրականացվել է գնման գործընթաց, շահող մասնակից է ճանաչվել «Վանարխ» ՍՊԸ: 

Առաջին հարկում տեղակայվելու է օպերատիվ կառավարման կենտրոնը, իսկ երկրորդ հարկում՝ ՊՊԳՎ ստորաբաժանումը: Արտաշատի բաժնի շենքը երկհարկանի 352ք/մ մակերեսով շինություն է, որը երկար տարիներ չի վերանորոգվել, ուստի կարիք ունի կապիտալ վերանորոգման: Իրականացվել է շենքի վերակառուցման խոշորացված հաշվարկ․ արժեքը որոշվել  է համաձայն Հայաստանի Հանրապետության քաղաքաշինության նախարարի 3 ապրիլի 2009թ. թիվ 35-Ն հրամանի՝ 1ք/մ համար սահմանելով  173․700 ՀՀ դրամ,  որը կազմում է մոտավոր 61.142.400 ՀՀ դրամ գումար: 

Համաձայն Հայաստանի Հանրապետության քաղաքաշինության նախարարի 2008թ. փետրվարի 15-ի թիվ 19-Ն հրամանի նախագծանախահաշվային փաստաթղթերի ձեռքբերման գումարը՝ խոշորացված արժեքի նկատմամբ կիրառվել է 6.5 %, որը կազմում է 3.97 մլն. դրամ:
     1.2 մլն. դրամը ուղղվելու է ՀՀ ՆԳՆ ոստիկանության Սյունիքի մարզային վարչության Գորիսի ոստիկանական բաժնի շինության առաջին հարկի 150,5 ք/մ մակերեսով ավտոտնակների տարածքում պարեկային ծառայության 2-րդ վաշտի 1-ին դասակի ստորաբաժանման տեղակայմանը,  իսկ երկրորդ հարկում՝ պարեկապահակային ծառայության ստորաբաժանման տեղակայմանը, ինչի մասով << ՀՀ Ո ԳՀԾՁԲ- ՆԱԽԱԳԾ․/2023/Հ-41>> ծածկագրով գնանշման հարցման  միջոցով իրականացվել է գնման գործընթաց, շահող մասնակից է ճանաչվել «Վանարխ» ՍՊԸ: 

      Իրականացվել է շինության կապիտալ վերակառուցման և աշխատանքային պայմանների ապահովման համար խոշորացված հաշվարկ, արժեքը որոշվել է համաձայն Հայաստանի Հանրապետության քաղաքաշինության նախարարի 2009թ. ապրիլի 3-ի թիվ 35-Ն հրամանի՝ 1ք/մ համար սահմանելով 173.700 դրամ, որը կազմում է մոտավոր 26.141.850 դրամ:

    Համաձայն Հայաստանի Հանրապետության քաղաքաշինության նախարարի 2008թ. փետրվարի 15-ի թիվ 19-Ն հրամանի նախագծանախահաշվային փաստաթղթերի ձեռքբերման գումարը՝ խոշորացված արժեքի նկատմամբ կիրառվել է 7.5 %, որը կազմում է 1.96 մլն. դրամ: 
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

«Հայաստանի Հանրապետության 2023 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.

ՀՀ ներքին գործերի նախարարության ոստիկանություն։
6. Ակնկալվող արդյունքը.
ՀՀ ՆԳՆ ոստիկանության տեխնիկական հագեցվածության բարելավում, Ճանապարհային ոստիկանության ծառայության բնականոն գործունեության ապահովում, ինչպես նաև կապիտալ շինարարության համար նախագծանախահաշվային փաստաթղթերի մշակում և   խորհրդատվական ծառայությունների  ձեռքբերում։ 








ՀՀ ներքին գործերի նախարարություն


